
ᐊᓄᕆᑐᔪᑉ ᐱᓕᕆᐊᖓ (Windy Project) - 2012 

 
Bitterroot Resources Ltd. ᕿᓂᖅᑐᑦ ᑭᓇᐅᔭᓕᐅᕈᑎᒃᓴᓂᑦ ᐊᑦᔨᒋᖏᑐᓂᒃ ᐅᔭᕋᖕᓂᒃ ᑲᓇᑕᐅᑉ ᐅᑭᐅᖅᑕᖅᑐᖓᓂ. 

ᑕᐃᒻᒪ, Bitterroot Resources ᐱᓕᕆᓱᐊᕐᓂᖃᓪᓚᕆᒃᐳᑦ ᐱᒋᐊᑲᒡᓗᑎᒃ ᐅᔭᕋᒃᑕᕆᐊᕈᐊᖅᖢᑎᒃ  330 ᑭᓚᒥᑐ 

ᐊᕐᕕᐊᑉ ᐅᖓᑦᓇᕆᐊᓂ, 5 ᑭᓚᒥᑐ ᕿᔪᑉ ᑕᓯᖓᑕ ᑲᓇᒃᓇᖓᓂ ᐊᒻᒪ 20 ᑭᓚᒥᑐᔅ  ᓄᑕᓐ ᑕᓯᖓᑕ ᑭᕙᑕᓐᓂ, 

ᑕᒻᓇ ᐊᑎᖃᖅᑎᑕᕗᑦ ᐊᓄᕆᑐᔪᖅ ᐱᓕᕆᐊᖅ Windy Project. ᐱᓕᕆᐊᖑᓂᐊᖅᑐᖅ ᐅᑉᓗᒥᒧᑦ 40ᓂᒃ 

ᓇᑉᐸᖅᑎᕐᕕᖏᓯᒪᔪᖅ ᑲᓇᑕᐅᑉ ᒐᕙᒪᖏᑕ ᓄᓇᖁᑎᖏᓐᓂ ᑎᑎᕋᖅᓯᒪᔪᓂ  ᐊᑎᖃᖅᑎᑕᐅᑉᓗᑎᒃ  KK1- KK40 

ᐃᓚᐅᖃᑕᐅᑉᓗᓂ, ᓄᓇ ᐊᖏᑎᒋᔪᖅ 98,657 ᐊᕕᒃᑐᖅᓯᒪᔪᖅ ᐃᒃᑯᔅ. 

 

ᓄᓇᒥᒃ ᐊᑐᕈᐊᕈᑎᑦ ᐱᓕᕆᓱᐊᕐᓂᕐᒧᑦ ᐊᒻᒪ ᐃᒪᕐᒥᒃ ᐊᔪᖏᔪᑎᒃᓴᖅ ᐅᑉᓗᒥᒧᑦ ᑐᒃᓯᕋᒐᐅᓯᒪᕗᒃ ᐱᓕᕆᐊᖑᓱᐊᖅᑐᑦ 

ᑲᔪᓯᑎᑕᐅᖁᑉᓗᒋᑦ. ᓄᓇ ᕿᓂᕐᕕᐅᓱᐊᖅᑐᖅ ᒍᓗᓂᒃ ᐱᑕᖃᕋᓱᒋᔭᐅᕗᖅ.   

 

Bitterroot Resources Ltd. ᐱᓕᕆᓱᐊᖅᐳᖅ ᐱᒋᐊᑲᖕᓂᓗᒡᓗᓂ ᐅᔭᕋᒃᑕᕆᐊᕐᓂᕐᒥᒃ ᐊᓄᕆᑐᔪᒥ 

ᐱᓕᕆᐊᖑᓂᐊᖅᑐᒥ Windy Projectᒥ. 

 

ᐅᔭᕋᖕᓂᒃ ᐊᒻᒪ ᓄᓇᐅᑉ ᖃᖓᓂᒃ ᖃᐅᔨᓴᕐᓂᐊᖅᑐᑦ ᐃᓂᖃᖅᑎᑕᐅᓂᐊᖅᐳᑦ ᓯᓂᒃᑕᕐᕕᖕᒥ Treeline Lodgeᒥ ᓄᑕᓐ 

ᑕᓯᖓᓂᓯᐅᖅᑐᖅ ᒪᓂᑐᐸᐅᑉ ᐃᓚᖓᓂ ᑲᓇᒃᓇᖓᓂ. ᐱᓕᕆᐊᖑᓂᐊᖅᑐᖅ ᑎᖕᒥᓱᒃᑯᑦ ᖃᐅᔨᓴᕐᓂᕐᒥᒃ  (7,000 

ᑭᓚᒥᑐᔅ ᐊᖏᑎᒋᑉᓗᓂ), ᑕᓯᕐᒥᒃ ᖃᐅᔨᓴᕐᓗᑎᒃ (ᐃᒻᒪᑲ 300ᓂᒃ ᖃᐅᔨᓴᕐᓗᑎᒃ), ᓄᓇᒥᒃ ᖃᐅᔨᓴᕐᓗᑎᒃ (ᐃᒻᒪᖃ 

5,000ᓂᒃ ᖃᐅᔨᓴᕐᓗᑎᒃ), ᐅᔭᕋᖕᓂᒃ ᕿᓂᕐᓗᑎᒃ, ᐅᔭᕋᖕᓂᒃ ᖃᐅᔨᓴᕐᓗᑎᒃ ᐊᒻᒪ ᓄᓇᖑᐊᕐᒧᑦ ᕿᓂᕐᕕᒋᔭᕐᒥᖕᓂᒃ 

ᐃᓕᐅᖃᐃᓗᑎᒃ. 

 

ᐱᓕᕆᐊᖑᓂᐊᖅᑐᖅ ᑲᔪᓯᑎᐊᕐᓂᖅᐸᑦ ᓇᓂᓯᑦᑕᕐᓂᖅᐸᑕᓗ ᕿᓂᒃᑲᕐᒥᖕᓂᒃ ᐅᔭᕋᖕᓂᒃ, ᐱᓕᕆᑲᓂᕋᔭᖅᐳᑦ 

ᑲᔪᓯᒃᑲᓂᕐᓗᑎᒃ ᓄᓇᒥᒃ ᖃᐅᔨᓴᕐᓗᑎᒃ  (100 ᑭᓚᒥᑐᔅ ᐊᖏᑎᒋᔪᒥᒃ), ᓄᓇᒥᒃ ᓴᒐᕐᓗᑎᒃ ᐳᐊᕆᑎᓂᒃ ᐊᑐᕐᓗᑎᒃ 

(200 ᒥᑐᔅ ᓴᒐᕐᓗᑎᒃ), ᐊᒻᒪᓗᑉᑕᐅᖅ ᖃᐅᔨᓴᒃᑲᓂᕐᓗᑎᒃ ᓄᓇᒥᒃ ᓴᒐᕐᓗᑎᒃ, ᐅᔭᕋᖕᓂᒃ ᖃᐅᔨᓴᕐᓗᑎᒃ, ᓄᓇᖑᐊᕐᒧᑦ 

ᑎᑎᕋᖅᐸᓕᐊᓗᒋᑦ ᐊᒻᒪ ᐅᔭᕋᖕᓂᒃ ᕿᓂᕐᓗᑎᒃ ᖃᐅᔨᓴᒐᒃᓴᓂᒃ.   

 

ᐱᓕᕆᐊᖑᔪᖅ ᑐᒡᓕᐊᓂᒃ ᑲᔪᓯᑎᐊᕐᓂᖅᐸᑦ, ᓄᓇᒧᑦ ᐃᑯᑕᕐᓂᖅ ᐱᒋᐊᓕᕋᔭᕆᕗᖅ  (ᓯᑎᔪᓂᒃ ᐅᔭᕋᖕᓂᒃ ᐃᑯᑕᕐᓂᖅ) 

ᓇᓂ ᐃᑯᑕᕐᓂᐅᓂᐊᖅᑐᑦ ᖃᐅᔨᓐᓇᕆᐊᕐᓂᐊᖅᐳᑦ ᖃᑯᒍᓗᐊᖏᑐᖅ ᐃᓱᒪᓕᐅᒐᓂᒃᐸᑕ. 

 

ᐱᓕᕆᒋᐊᓕᓴᕐᓂᕐᒥ ᑲᔪᓯᑎᐊᕐᓂᖅᐸᑦ ᐅᔭᕋᒃᑕᕆᐊᕐᓂᖅ, ᐱᓕᕆᕕᐅᓂᐊᖅᑐᒥᒃ ᓴᓇᓂᐊᖅᐳᑦ 

ᐊᑐᓚᐅᐱᓪᓚᖕᓂᐊᖅᑐᒥᒃ ᐃᓄᖃᕈᖕᓇᖅᑐᒥᒃ 20ᓂᒃ ᐅᔭᕋᒃᑕᕆᐊᕐᕕᖕᒥ. ᐃᓂᒋᓂᐊᖅᑕᖓ ᓇᓗᓇᐃᑦᑎᐊᕈᒪᖅᑐᖅ 

ᖃᔭᓕᐅᑉ ᑎᖕᒥᓱᑉ ᒥᑉᕕᒋᑦᑕᕐᓂᐊᖅᑕᖓᑕ ᓴᓂᐊᓐᓂ ᐊᒻᒪ ᐅᔭᕋᒃᑕᕆᐊᕐᕕᐅᔪᑉ ᓴᓐᓂᐊᓐᓂ. ᐱᓕᕆᕕᐅᓂᐊᖅᑐᖅ 

ᐃᓚᖃᕐᓂᐊᖅᖢᓂ 7ᓂᒃ ᑐᐱᕐᓂᖅ ᓯᓂᒃᑕᕐᕕᒃᓴᐅᓂᐊᖅᑐᓂᒃ, ᐃᒐᕕᐅᓗᓐᓂᓗ, ᐊᓐᓂᐊᕐᕕᐅᓗᓂᓗ, ᐃᒐᕕᐅᓗᓐᓂᓗ, 

ᑎᑎᕋᕐᕕᒋᔭᐅᓗᓂᓗ, ᐅᔭᕋᖕᓂᒃ ᖃᐅᔨᓴᕐᕕᐅᓗᓐᓂ, ᐊᓇᕐᕕᑲᕐᓗᓂ, ᐅᒃᑲᓕᐅᕈᑎᓄᑦ ᐃᓂᒋᔭᐅᓗᓐᓂ ᐊᒻᒪ ᐅᖅᓱᓂᒃ 

ᑐᖅᑯᕐᕕᐅᓗᓐᓂ.  ᐱᓕᕆᕕᐅᓂᐊᖅᑐᑉ ᐃᓂᒋᓂᐊᖅᑕᖓ ᓇᓗᓇᐃᕈᒪᖅᑐᖅ ᓴᓇᕙᓪᓕᐊᓂᖏᓐᓂ ᐱᓕᕆᔪᑦ 

ᐃᓂᒋᓂᐊᖅᑕᖓᓐᓂᒃ.    

 

ᐱᓕᕆᕕᐅᓂᐊᖅᑐᖅ ᐅᕐᓂᒐᐅᔪᖕᓇᕐᓂᐊᖅ ᑎᖕᒥᓱᒃᑯᑦ ᐊᑐᖅᑐᐊᒐᐅᓱᖅᑐᑯᑦ ᓯᓂᒃᑕᕐᕕᖕᒥᑦ ᐊᑎᖃᖅᑐᒥᑦ  Treeline 

Lodge, MB, ᐊᒻᒪ Points North SK ᐅᕙᓗᓐᓂᑦ ᐊᕐᕕᐊᒥᑦ, ᓄᓇᕗᒻᒥᑦ. ᑎᖕᒥᓱᖅ ᖃᔭᓕᒃ ᒥᑦᑕᕋᔭᕐᒥᔪᖅ  ᑕᓯᕐᒧᑦ 

Windy Lake ᑲᓇᒃᓇᓄᑦ ᐅᕙᓗᓐᓂᑦ ᖃᓂᑐᓄᑦ ᑕᓯᕐᓄᑦ. ᑎᖕᒥᓱᑦ ᐱᖁᑎᓂᒃ, ᐱᓕᕆᔨᓂᒃ ᐊᓯᖏᓐᓂᒡᓗ 

ᐊᒡᔭᖅᑐᖅᑕᕐᓂᐊᖅᑐᖅ. ᐱᓕᕆᔨᑦ ᕼᐊᓕᑲᑉᑕᑯᑦ ᐊᒡᔭᖅᑐᒐᐅᑕᕋᔭᖅᑐᑦ, ᐅᕙᓗᓐᓂᑦ ᑎᖕᒥᓱᒃᑯᑦ ᑕᓯᕐᓄᑦ ᒥᑦᑐᖅᑐᓄᑦ 

ᑭᓯᐊᓐᓂ ᒥᑉᕕᐅᓂᐊᖅᑐᑦ ᓇᒻᒪᑎᐊᖅᐸᑕ.   

ᓄᓇᒥᑦ ᖃᐅᔨᓴᕐᓂᖅ, ᐅᔭᕋᖕᓂᒃ ᕿᓂᕐᓂᖅ, ᓄᓇᖑᐊᕐᒧᑦ ᐃᓕᐅᖃᐃᓂᖅ, ᖃᐅᔨᓴᕐᓂᕐᓗ ᐅᔭᕋᖕᓂᒃ ᑕᒪᕐᒥᒃ 

ᐊᑭᖃᕐᓂᐊᕋᓱᒋᔭᐅᕗᑦ  $400,000. ᐃᑯᑕᕐᓂᖅ ᑭᓯᒥᒃ ᐱᓕᕆᐊᖑᓂᖓ ᐊᑭᖃᕐᓂᐊᕋᓱᒋᔭᐅᕗᖅ ᐊᑐᒐᒃᓴᖃᕐᓗᓂᓗ   

$1.0 ᒥᓕᔭᓐᑕᓚᒥᒃ. 

 

ᐊᐅᓚᑦᓯᔨᐅᔪᑦ ᐊᑎᖃᖅᑐᑦ Bitterroot Resources Ltd. ᐃᓕᑕᖅᓯᓯᒪᕗᑦ ᐱᓕᕆᐊᕆᓂᐊᖅᑕᑉᑎᖕᓂᒃ 

ᐊᑐᕐᓂᖃᕐᓂᐊᖅᑐᒥᒃ ᐅᔭᕋᖕᓂᒃ ᑭᓇᐅᔭᓕᐅᕈᑕᐅᔪᖕᓇᖅᑐᓂᒃ ᕿᓂᕐᓂᐅᓂᐊᖅᑐᒥᒃ, ᑕᐃᑉᑯᓄᖓ ᐃᓚᐅᔪᓄᑦ 

ᑭᓇᐅᔭᖃᖅᑎᑦᓯᔪᓄᓪᓗ ᐊᒻᒪ ᐱᓕᕆᐊᖑᓂᐊᖅᑐᑦ ᓄᓇᒥᒃ ᐃᓄᓯᕐᒥᒡᓗ ᖃᓄᐃᖏᑎᐊᖅᑎᑦᓯᓂᕐᒥᒃ 

ᐊᑐᕐᓗᓂ ᐱᓕᕆᐊᖑᔭᕆᐊᖃᕐᒪᑦ. ᓄᓇᓕᖕᓂᒃ ᐅᖃᖃᑎᖃᕐᓂᖅ ᐅᑯᓂᖓ; ᐊᕐᕕᐊᑦᒪ ᓄᓇᕗᒻᒥ, ᐃᕿᓕᑦ 

ᓄᓇᓕᖏᓐᓂᒃ Lac Brochet ᐊᒻᒪ Tadoule Lake ᒪᓐᓂᑐᐸᒥ ᑲᔪᓯᓂᖃᕈᒪᖅᑐᑦ ᑐᑭᓯᑎᑦᓂᓗᒡᓗᓂ ᐊᒻᒪ 

ᐃᓱᒪᒋᔭᐅᔪᓂᒃ ᑐᓴᕐᓂᓗᒡᓗᓂ, ᐊᒻᒪᓗᑉᑕᐅᖅ ᐃᓕᓐᓂᐊᕐᓂᓗᒡᓗᓂ ᓄᓇᓕᖕᓂᒃ ᐱᓕᕆᑎᑦᓯᑲᓐᓂᕐᓂᕐᒥᒃ ᐊᒻᒪ 

ᓇᖕᒥᓂᖃᖅᑐᓂᒃ ᐃᑲᔪᕐᓂᕐᓗᖕᓂᕐᒥᒃ.    

 

ᐅᑉᓗᒥᐅᔪᖅ ᐱᓕᕆᐊᖑᓂᐊᖅᑐᖅ ᑲᔪᓯᑎᑕᐅᓂᐊᖅᑐᖅ ᑐᑭᓯᓐᓂᑯᑦ ᐊᑐᖅᑕᐅᓯᒪᔪᑦ ᒪᓕᒡᓗᒋᑦ, ᐱᓕᕆᒋᐊᑲᖕᓂᒃ 

ᐊᑐᖅᖢᒍ ᐊᒻᒪ ᐊᒥᓱᓗᐊᖏᑐᓂᒃ ᐱᔪᖕᓇᖅᑎᑦᓯᓂᖃᕐᓂᖓᓂᒃ ᓄᓇᖃᖃᖅᓯᒪᔪᓂᒃ ᐃᓄᐃᓪᓗ ᓇᖕᒥᓂᖅ 

ᐱᓕᕆᑉᕕᖏᓐᓂᒃ ᐊᒻᒪ ᐊᔪᓂᖏᕗᑦ ᐱᔪᖕᓇᕐᓂᕗᓪᓗ ᐊᑐᕐᓗᒋᑦ ᐱᓕᕆᑎᑦᓯᓂᕐᒥᒃ. ᐱᓕᕆᐊᖑᓂᐊᖅᑐᑦ ᓯᕗᓂᕐᒥ 

ᑲᔪᓯᑎᐊᕐᓂᖅᐸᑕ ᑕᐃᒪ ᓄᓇᖃᖅᖃᖅᓯᒪᔪᑦ ᐃᓄᐃᓪᓗ ᓇᖕᒥᓂᖅ ᐱᓕᕆᑉᕕᖏᑦ ᓯᕗᓪᓕᐅᑎᑕᐅᓇᔭᖅᑐᑦ ᐊᒻᒪ 

ᓄᓇᖃᖅᖃᖅᓯᒪᔪᑦ ᐃᓄᐃᑦ ᐱᓕᕆᑎᑕᐅᔪᖕᓇᕐᓂᐊᖅᐳᑦ. ᐅᑉᓗᒥᐅᔪᖅ ᓄᓇᕗᑦ ᐱᕙᓪᓕᖅᑎᑕᐅᔪᖕᓇᖅᐳᖅ 

ᐃᑲᔪᖅᑐᒐᐅᒃᐸᑕ ᐃᓄᐃᑦ ᓄᓇᒋᔭᖓᓂ ᐱᓕᕆᐊᖑᓂᐊᖅᑐᑦ ᑲᔪᓯᑎᑕᐅᑎᐊᕐᓗᑎᒃ ᐊᒻᒪ ᑲᔪᓯᑎᐊᖅᐸᑕ.    

 

 


